গণপ্রজাতন্ত্রী বাংলাদেশ সরকার
তথ্য অধিদফতর
বাংলাদেশ সচিবালয়
ঢাকা।
সংবাদ গতিধারা
ঢাকা, বৃহস্পতিবার ১০ সেপ্টেম্বর ২০১৫, ২৬ ভাদ্র ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :

দেশের বিরুদ্ধে ভেতরের অপশক্তিই ষড়যন্ত্রে লিপ্ত : সংসদে প্রশ্নোত্তরে প্রধানমন্ত্রী
২।
ক্রয় সংক্রান্ত মন্ত্রিসভা কমিটির বৈঠকে ৯টি ক্রয় প্রস্তাব অনুমোদন 
৩।
ভাল কাজে পুরস্কার, অনিয়মে কঠোর ব্যবস্থা : চিকিৎসকদের প্রতি স্বাস্থ্যমন্ত্রী

উন্নয়নে মাও সে তুংয়ের আদর্শ অনুসরণ করুন : তথ্যমন্ত্রী

মোবাইল সিম পুনঃনিবন্ধন ১৩ সেপ্টেম্বর রোববার থেকে : চলবে ১৩ ডিসেম্বর পর্যন্ত 

অনুমতি ছাড়া বিদেশি মিডিয়ায় বাংলাদেশি পণ্যের বিজ্ঞাপন নয় 

কোটাবঞ্চিত আরও পাঁচ হাজার বাংলাদেশি হজের অনুমতি পেলেন
৮।
টিউশন ফির ওপর ভ্যাট আরোপের প্রতিবাদে রামপুরায় পুলিশ-শিক্ষার্থী সংঘর্ষ 

বাংলাদেশে শিশু মৃত্যুর হার ৭৩ শতাংশ কমেছে : ইউনিসেফ
১০।
বাংলাদেশে গড়ে প্রতিদিন ২৮ ব্যক্তি আত্মহত্যা করে : বিশ্ব আত্মহত্যা প্রতিরোধ দিবস আজ
১১।
বাংলাদেশসহ ১১ দেশের অ্যান্টিবায়োটিক অকার্যকর : ডব্লিউএইচও
চলমান পাতা/২
=০২=
১।
দেশের বিরুদ্ধে ভেতরের অপশক্তিই ষড়যন্ত্রে লিপ্ত : সংসদে প্রশ্নোত্তরে প্রধানমন্ত্রী

প্রধানমন্ত্রী শেখ হাসিনা বলেছেন, কোনো পরাশক্তি নয়, দেশের ভেতরের কিছু অপশক্তি দেশের বিরুদ্ধে অপপ্রচার চালাচ্ছে, ষড়যন্ত্র করছে। ঘরের শত্রু বিভীষণরাই বাংলাদেশের ভাবমূর্তি বিনষ্টের চেষ্টা করছে মন্তব্য করে প্রধানমন্ত্রী শেখ হাসিনা বলেন, বিএনপি-জামায়াতসহ দেশের ভেতরের একটি অপশক্তি ব্যক্তিস্বার্থে বাংলাদেশ বিরোধী ষড়যন্ত্রে লিপ্ত রয়েছে। কেবল খুনি ও যুদ্ধাপরাধী নয়, এসব ষড়যন্ত্রকারীর বিচারও একদিন বাংলার মাটিতে হবে। গতকাল ৯ সেপ্টেম্বর বুধবার দশম জাতীয় সংসদের সপ্তম অধিবেশনে হাজী মো. সেলিমের সম্পূরক প্রশ্নোত্তরে প্রধানমন্ত্রী এ কথা বলেন। সূত্র-যুগান্তর (শেষ পৃ.,ক.২), প্রথম আলো (শেষ পৃ.,ক.২), ইত্তেফাক (পৃ.১,ক.৬), ডেইলি স্টার (পৃ.১,ক.৪), ডেইলি সান (পৃ.১,ক.১)।
২।
ক্রয় সংক্রান্ত মন্ত্রিসভা কমিটির বৈঠকে ৯টি ক্রয় প্রস্তাব অনুমোদন 

রাষ্ট্রীয় পর্যায়ে ৫০ হাজার মেট্রিকটন ইউরিয়া সার আমদানির প্রস্তাবসহ মোট ৯টি ক্রয় প্রস্তাব অনুমোদন দিয়েছে সরকারি ক্রয় সংক্রান্ত মন্ত্রিসভা কমিটি। এর মধ্যে দুটি সংশোধনী প্রস্তাব। আর ৭টি ক্রয় প্রস্তাবের বিপরীতে মোট ব্যয় হবে ২ হাজার ৬৪৬ কোটি টাকা। এছাড়া সংশোধনী প্রস্তাব দুটিতে ৬৮ কোটি টাকা ব্যয় বাড়ছে। গতকাল ৯ সেপ্টেম্বর বুধবার সচিবালয়ে সরকারি ক্রয় সংক্রান্ত মন্ত্রিসভা কমিটির বৈঠকে এসব প্রস্তাব অনুমোদন দেওয়া হয়। অর্থমন্ত্রী আবুল মাল আবদুল মুহিত বৈঠকে সভাপতিত্ব করেন। সূত্র-সংবাদ (শেষ পৃ.,ক.৬), সমকাল (পৃ.১৯,ক.৬), ফিনানশিয়াল এক্সপ্রেস (শেষ পৃ.,ক.৫), নিউ নেশন (শেষ পৃ.,ক.৪)।
৩।
ভাল কাজে পুরস্কার, অনিয়মে কঠোর ব্যবস্থা : চিকিৎসকদের প্রতি স্বাস্থ্যমন্ত্রী

ভাল কাজের জন্য পুরস্কার, আর অনিয়ম করলে কঠোর ব্যবস্থা নেওয়া হবে। সরকারি হাসপাতালের চিকিৎসক, নার্স ও কর্মকর্তা-কর্মচারীদের এমন বার্তা জানিয়ে দিলেন স্বাস্থ্যমন্ত্রী মোহাম্মদ নাসিম। তিনি বলেন, এ বিষয়ে কাউকে ছাড় দেওয়া হবে না। রোগীদের সুচিকিৎসা নিশ্চিত করতে হবে। সাধারণ মানুষের সুচিকিৎসায় প্রয়োজনীয় সব ধরনের সহযোগিতা প্রদানে সর্বদা আন্তরিক ও সজাগ  রয়েছে বর্তমান সরকার। গতকাল ৯ সেপ্টেম্বর বুধবার রাজধানীর ন্যাশনাল ইনস্টিটিউট অব কিডনি ডিজিজেজ অ্যান্ড ইউরোলজি (নিকডু) আয়োজিত জাতীয় শোক দিবসের আলোচনা সভায় প্রধান অতিথির বক্তব্যে স্বাস্থ্যমন্ত্রী এসব কথা বলেন। সূত্র-জনকণ্ঠ (পৃ.৩,ক.৪), সমকাল (পৃ.১৯,ক.৮)।
৪।
উন্নয়নে মাও সে তুংয়ের আদর্শ অনুসরণ করুন : তথ্যমন্ত্রী

সমাজতান্ত্রিক নেতা  মাও সে তুং এর আদর্শ অনুসরণ করে চীন যেভাবে সা¤্রাজ্যবাদের মোকাবিলা করে উন্নয়নের পথে এগিয়েছে, বাংলাদেশকেও একইভাবে জঙ্গিবাদের মোকাবিলা করে উন্নয়নের পথে হাঁটতে হবে বলে মন্তব্য করেছেন তথ্যমন্ত্রী হাসানুল হক ইনু। গতকাল ৯ সেপ্টেম্বর বুধবার জাতীয় প্রেসক্লাবে চীনা বিপ্লবের নায়ক মাও সে তুং এর ৩৯তম মৃত্যুবার্ষিকী উপলক্ষে আয়োজিত এক আলোচনা সভায় তিনি এ মন্তব্য করেন। সূত্র-ইত্তেফাক (পৃ.৩,ক.৫)।
৫।
মোবাইল সিম পুনঃনিবন্ধন ১৩ সেপ্টেম্বর রোববার থেকে : চলবে ১৩ ডিসেম্বর পর্যন্ত 

সঠিকভাবে নিবন্ধন করা মোবাইল সিম যাচাইয়ের সুযোগ রেখে আগামী ১৩ সেপ্টেম্বর রোববার থেকে তিন মাসের সিম পুনঃনিবন্ধনের কার্যক্রম শুরু হচ্ছে। যা আগামী ১৩ ডিসেম্বর পর্যন্ত চলবে। গতকাল ৯ সেপ্টেম্বর বুধবার সচিবালয়ে টেলিকম খাতের প্রতিবেদকদের সংগঠন ‘টেলিকম রিপোর্টার্স নেটওয়ার্ক বাংলাদেশ’ এর সঙ্গে এক মতবিনিময় অনুষ্ঠানে ডাক ও টেলিযোগাযোগ প্রতিমন্ত্রী তারানা হালিম এ কথা জানান। সূত্র-সংবাদ (পৃ.১,ক.৪), জনকণ্ঠ (পৃ.১,ক.২), যুগান্তর (পৃ.১,ক.২), ডেইলি স্টার (শেষ পৃ.,ক.৫), ইন্ডিপেনডেন্ট (পৃ.১,ক.১)।
৬।
অনুমতি ছাড়া বিদেশি মিডিয়ায় বাংলাদেশি পণ্যের বিজ্ঞাপন নয় 

এখন থেকে সরকার অনুমোদিত বিজ্ঞাপনী সংস্থা ছাড়া বিদেশের মিডিয়ায় বাংলাদেশি পণ্যের বিজ্ঞাপন প্রচার করা যাবে না। একইভাবে বাংলাদেশ ব্যাংকের অনুমতি ছাড়া বিদেশি বিভিন্ন মিডিয়ায় প্রচারিত বিজ্ঞাপনের বিলও পরিশোধ করা যাবে না। বাংলাদেশ ব্যাংক এ সংক্রান্ত প্রজ্ঞাপন জারি করেছে। এতে বলা হয়েছে, বিদেশি কোনো ইলেক্ট্রনিক বা অনলাইন মিডিয়াতে বাংলাদেশি পণ্যের বিজ্ঞাপন প্রচারের ক্ষেত্রে বৈদেশিক মুদ্রা লেনদেন সংক্রান্ত নির্দেশিকা মেনে বিদেশের মিডিয়ায় বাংলাদেশি পণ্যের বিজ্ঞাপন প্রচার করতে হবে। প্রজ্ঞাপনে আরও বলা হয়, প্রযোজ্য ফি, কর ও চালানের মাধ্যমে বিজ্ঞাপনের বিল পরিশোধ করা যেতে পারে। সে ক্ষেত্রে বাংলাদেশ ব্যাংকের বৈদেশিক মুদ্রা শাখারও অনুমোদন নিতে হবে। সূত্র-জনকণ্ঠ (পৃ.১৮,ক.৬), ইত্তেফাক (পৃ.৩,ক.৮)।
৭।
কোটাবঞ্চিত আরও পাঁচ হাজার বাংলাদেশি হজের অনুমতি পেলেন

অবশেষে কোটা বঞ্চিত হজযাত্রীদের দাবিও পূরণ করা হয়েছে। নির্ধারিত কোটার বাইরে অতিরিক্ত আরও ৫ হাজার বাংলাদেশিকে এবার হজে যাওয়ার অনুমতি দিয়েছে সৌদি আরব সরকার। এতে এ পাঁচ হাজার যাত্রী এখন হজ করার ব্যাপারে নিশ্চিত। সূত্র-জনকণ্ঠ (শেষ পৃ.,ক.৪), ইনকিলাব (পৃ.১,ক.২), ডেইলি অবজারভার (পৃ.১,ক.৮), ইন্ডিপেনডেন্ট (পৃ.২,ক.৫)।
৮।
টিউশন ফির ওপর ভ্যাট আরোপের প্রতিবাদে রামপুরায় পুলিশ-শিক্ষার্থী সংঘর্ষ 

বেসরকারি বিশ্ববিদ্যালয়ের টিউশন ফি’র ওপর ভ্যাট আরোপের প্রতিবাদে গতকাল ৯ সেপ্টেম্বর বুধবার রাজধানীর রামপুরায় ইস্ট-ওয়েস্ট বিশ্ববিদ্যালয় শিক্ষার্থীরা বিক্ষোভ ও সড়ক অবরোধ করে রাখেন। আন্দোলনরত শিক্ষার্থীদের অভিযোগ-তাদের ছত্রভঙ্গ করতে পুলিশ লাঠিচার্জ ও ছররা গুলি ছুড়েছে। এ ঘটনায় ২০ জন আহত হয়েছেন। অন্যদিকে পুলিশের পক্ষ থেকে লাঠিচার্জ ও গুলি ছোড়ার অভিযোগ অস্বীকার করা হয়েছে। দুপুর ২টায় এবং বিকেল ৫টায় দু’দফা অবরোধে রামপুরা ও প্রগতি সরণির প্রধান সড়কে যানজটের সৃষ্টি হয়। সূত্র-ভোরের কাগজ (পৃ.১,ক.৩), প্রথম আলো (শেষ পৃ.,ক.৫), ইত্তেফাক (শেষ পৃ.,ক.২), ডেইলি স্টার (পৃ.১,ক.৮), ইন্ডিপেনডেন্ট (শেষ পৃ.,ক.৭)। সমকাল, যুগান্তর, ডেইলি সান, নিউ নেশন, নিউজ টুডেসহ কয়েকটি পত্রিকা এ বিষয়ে লিড নিউজ ছেপেছে। 
৯।
বাংলাদেশে শিশু মৃত্যুর হার ৭৩ শতাংশ কমেছে : ইউনিসেফ

বিগত ২৫ বছরে বাংলাদেশে শিশু মৃত্যুর হার ৭৩ শতাংশ কমেছে। জাতিসংঘের শিশুবিষয়ক সংস্থা ইউনিসেফের এক প্রতিবেদনে এ তথ্য পাওয়া গেছে। প্রতিবেদনে বলা হয়েছে, ১৯৯০ সালে বাংলাদেশে পাঁচ বছরের কমবয়সী শিশু মৃত্যুর হার ছিল প্রতি হাজারে ১৪৪ জন। ২০১৫ সালে তা নেমে এসেছে ৩৮ জনে। একই সময়ে বিশ্বে শিশুমৃত্যু হার ৫৩ শতাংশ কমেছে বলে প্রতিবেদনে উল্লেখ করা হয়েছে। গত ৮ সেপ্টেম্বর মঙ্গলবার ‘লেভেল অ্যান্ড ট্রেইন ইন চাইল্ড মর্টালিটি’ শিরোনামের এ প্রতিবেদন প্রকাশ করে ইউনিসেফের উপনির্বাহী পরিচালক গীতা রাও গুপ্তা। সূত্র-যুগান্তর (পৃ.৩,ক.৪), প্রথম আলো (পৃ.৩,ক.৫), সংবাদ (শেষ পৃ.,ক.১)।
১০।
বাংলাদেশে গড়ে প্রতিদিন ২৮ ব্যক্তি আত্মহত্যা করে : বিশ্ব আত্মহত্যা প্রতিরোধ দিবস আজ

আজ ১০ সেপ্টেম্বর বৃহস্পতিবার বিশ্ব আত্মহত্যা প্রতিরোধ দিবস। ইন্টারন্যাশনাল অ্যাসোসিয়েশন ফর সুইসাইড প্রিভেনশন (আইএএসপি) বা আত্মহত্যা প্রতিরোধে আন্তর্জাতিক সংস্থার উদ্যোগে প্রতি বছর ১০ সেপ্টেম্বর পালিত হয় বিশ্ব আত্মহত্যা প্রতিরোধ দিবস। ২০০৩ সাল থেকে বিশ্ব স্বাস্থ্য সংস্থার (হু) সহায়তায় দিবসটি পালিত হয়ে আসছে। বিশ্বের অন্যান্য দেশের মতো বাংলাদেশেও নানা কর্মসূচির মধ্য দিয়ে দিবসটি পালিত হবে। বাংলাদেশে গড়ে প্রতিদিন ২৮ ব্যক্তি আত্মহত্যা করে। অথচ আত্মহত্যা প্রতিরোধ্য। বিভিন্ন উদ্যোগের মাধ্যমে আত্মহত্যা প্রতিরোধ সম্ভব। সূত্র-সংবাদ (শেষ পৃ., ক.৪), প্রথম আলো (পৃ.১,ক.৩), সমকাল (পৃ.১,ক.৬), ডেইলি স্টার (শেষ পৃ.,ক.২), নিউজ টুডে (পৃ.২,ক.৬)।
১১।
বাংলাদেশসহ ১১ দেশের অ্যান্টিবায়োটিক অকার্যকর : ডব্লিউএইচও 

অকার্যকর হয়ে পড়ছে বাংলাদেশসহ এশিয়ার ১১টি দেশের অ্যান্টিবায়োটিক ওষুধ। ফলে দুরূহ হয়ে পড়ছে অস্ত্রোপচার ও ক্যান্সারসহ বিভিন্ন ধরনের জটিল রোগের চিকিৎসা। ওষুধের যথেচ্ছ ব্যবহারের ফলে এ পরিস্থিতির সৃষ্টি হয়েছে বলে সংশ্লিষ্টদের অভিমত। বিশ্ব স্বাস্থ্য সংস্থার দক্ষিণ এশিয়া অঞ্চলের আঞ্চলিক পরিচালক ড. পুনম ক্ষেত্রপাল সিং গতকাল ৯ সেপ্টেম্বর বুধবার পূর্ব তিমুরের রাজধানী দিলিতে ৬৮তম বার্ষিক সম্মেলনে বক্তৃতাকালে এ কথা বলেন। সূত্র-যুগান্তর (পৃ.২,ক.৭), সমকাল (পৃ.২,ক.৩), জনকণ্ঠ (পৃ.১৯,ক.১), ডেইলি সান (পৃ.২,ক.২), নিউজ টুডে (পৃ.৩,ক.১)।
সম্পাদকীয়
ক.
প্রথম আলো, যায়যায়দিন : ঈদকে সামনে রেখে রাজধানীসহ দেশের বিভিন্ন স্থানে অজ্ঞান পার্টির শিকার হওয়ার সংখ্যা বাড়ায় উদ্বেগ প্রকাশ করে আইনশৃঙ্খলা রক্ষাকারী বাহিনীকে এ ব্যাপারে তৎপর হওয়ার সুপারিশ; 

খ.
ইত্তেফাক : বাংলাদেশকে মধ্যম আয়ের দেশ বা উন্নত দেশে পরিণত করতে নিরক্ষরতার সমস্যা দূর করতে সর্বাত্মক উদ্যোগ নেওয়ার ওপর গুরুত্বারোপ; 

গ.
জনকণ্ঠ : অষ্টম পে-স্কেল ঘোষণাকে স্বাগত জানিয়ে এতে সরকারি কর্মচারীদের দুর্নীতি কমে আসবে বলে আশা প্রকাশ; 

ঘ.
সমকাল : কক্সবাজারের উখিয়া ও টেকনাফে দুটি রোহিঙ্গা ক্যাম্পে পুনরায় জঙ্গি তৎপরতা শুরু হওয়ার খবরে উদ্বেগ প্রকাশ করে শরণার্থী ও অনুপ্রবেশকারী রোহিঙ্গা জনগোষ্ঠীর সবাইকে নিবন্ধন ও নজরদারিতে রাখার পাশাপাশি রোহিঙ্গা অনুপ্রবেশ যেকোনো মূল্যে বন্ধ করার সুপারিশ; 

ঙ.
ইনকিলাব : কৃষি জমি, নৌপথ ও খাদ্য নিরাপত্তার পাশাপাশি দেশের ভূ-প্রকৃতি ও পরিবেশ রক্ষার্থে নদীভাঙন রোধ এবং কার্যকর নদী ব্যবস্থাপনা গড়ে তোলার ওপর গুরুত্বারোপ; 

চ.
ডেইলি স্টার : রাজধানীকে জলাবদ্ধতার হাত থেকে রক্ষার্থে খালগুলো পুনরুদ্ধার করে ড্রেনের পানি প্রবাহের ব্যবস্থা সুগম করার আহ্বান; 

ছ.
ইন্ডিপেনডেন্ট : বন্যা পরবর্তী পুনর্বাসন কার্যক্রম এখনই শুরু করার ওপর গুরুত্বারোপ; 

জ.
ডেইলি সান : দেশে প্রায় সাত হাজার অবৈধ বিদেশি নাগরিক বসবাস করার পরিপ্রেক্ষিতে অবৈধ বিদেশি নাগরিকদের বিষয়ে তথ্য সংগ্রহ করে দেশের নিরাপত্তার স্বার্থে আইনি ব্যবস্থা নেওয়ার সুপারিশ; 

ঝ.
নিউ এজ, যুগান্তর : ৩৭টি সরকারি বিশ্ববিদ্যালয় শিক্ষকদের মর্যাদা সমুন্নত রাখতে নতুন পে-স্কেলে সৃষ্ট সমস্যা সমাধানের আহ্বান; 

ঞ.
ফিনানশিয়াল এক্সপ্রেস : দেশের স্থল বন্দরগুলোতে স্বয়ংক্রিয়ভাবে কর প্রদান ব্যবস্থা ও আধুনিক স্টোরেজ সুবিধাসহ অন্যান্য সুযোগ-সুবিধা পর্যাপ্তভাবে বৃদ্ধির দ্বারা ব্যবসা বাণিজ্যের পথ সুগম করার ওপর গুরুত্বারোপ করে সম্পাদকীয় প্রকাশ করেছে।  
উপ-সম্পাদকীয়

আলোকিত বাংলাদেশ পত্রিকায় প্রকাশিত কলামে শিক্ষকতা পেশায় যোগ্য ও মেধাবী তরুণদের আকৃষ্ট করতে হলে এই পেশার মর্যাদা বৃদ্ধির কথা সবার আগে ভাবতে হবে বলে উল্লেখ করা হয়েছে। 
নিবন্ধ ও ফিচার

প্রথম আলো পত্রিকায় প্রকাশিত ‘ডিজিটাল অর্থনীতি গড়তে এবার ইন্টারনেট বিপ্লব’ শিরোনামের নিবন্ধে জুনাইদ আহমেদ পলক অর্থনৈতিক প্রবৃদ্ধি কাক্সিক্ষত পর্যায়ে নিতে হলে দেশে ইন্টারনেট বিপ্লব ঘটাতে হবে বলে অভিমত প্রকাশ করেছেন।  

